
HIGHER EDUCATION INSTITUTIONS AS SUBJECTS OF ENTREPRENEURSHIP

Toshkanov Nurbek Bahriddinovich

Tashkent State University of Law

Abstract. This article analyzes the legal status of higher education institutions as entrepreneurial entities and their
role in innovation commercialization using a comparative legal approach. The study examines the entrepreneurial
university concept, the Triple Helix model, and legal mechanisms for intellectual property management,
technology transfer, and spin-off formation. Based on the experience of the United States, Germany, and South
Korea, effective regulatory models are identified. The findings show that although Uzbekistan provides a legal
basis for university entrepreneurship, gaps remain in intellectual property regulation, revenue distribution, and
institutional infrastructure. The article proposes improving legislation, adopting a model intellectual property
policy, and strengthening technology transfer mechanisms.

Keywords: higher education institution, entrepreneurial university, entrepreneurial entity, intellectual property,
technology transfer, commercialization, spin-off, innovation.

Annotatsiya. Mazkur maqolada oliy ta'lim muassasalarining tadbirkorlik subyekti sifatidagi huquqiy maqomi
hamda innovatsiyalarni tijoratlashtirishdagi institutsional roli qiyosiy-huquqiy tahlil asosida o‘rganilgan.
Tadgiqotda “tadbirkor universitet” konsepsiyasi, Triple Helix modeli, intellektual mulkni boshgqarish,
texnologiyalar transferi va spin-off kompaniyalar tashkil etishning huquqiy mexanizmlari tahlil gilingan. AQSh,
Germaniya va Janubiy Koreya tajribasi asosida universitetlarning innovatsion faoliyatini tartibga solishning
samarali modellari aniglangan. Tadqiqot natijalari O‘zbekistonda OTMlarning tadbirkorlik faoliyati uchun huquqiy
asos mavjud bo‘lsa-da, intellektual mulkni boshqarish, daromad tagsimoti va institutsional infratuzilma bo‘yicha
normativ aniqlik yetarli emasligini ko‘rsatadi. Shu asosda “Ta’lim to‘g‘risida”gi Qonunni takomillashtirish,
namunaviy intellektual mulk siyosatini joriy etish hamda texnologiyalar transferi infratuzilmasini rivojlantirish
bo‘yicha takliflar ishlab chiqilgan.

transferi, tijoratlashtirish, spin-off, innovatsiya.

Kirish. O‘zbekiston Respublikasi Prezidenti Shavkat Mirziyoyevning 2025-yil
26-dekabr kuni Oliy Majlis va O‘zbekiston xalqiga Murojaatnomasida ikkinchi ustuvor yo‘nalish
sifatida iqtisodiyotni texnologik va innovatsion o‘sish modeliga o‘tkazish belgilab berildi.
Tabiiyki, mazkur jarayon nafaqat ishlab chiqarish, tabiiy resurslar, balki inson kapitali bilan
bevosita bog‘liqdir. Malakali kadrlarni igtisodiyot uchun yetishtirib berish esa oliy ta’lim
muassasalarining bevosita asosiy vazifasi hisoblanadi.

Bugungi kunda jahonda bilimga asoslangan iqtisodiyot sharoitida universitetlar
an’anaviy akademik funksiyalar bilan bir qatorda innovatsiyalarni tijoratlashtirish,
texnologiyalar transferini amalga oshirish, intellektual mulk obyektlarini boshgarish hamda
spin-off va startap kompaniyalar tashkil etish orqali iqtisodiy giymat yaratishda faol ishtirok
etuvchi “tadbirkor universitet” (entrepreneurial university) modeliga transformatsiya
qilinmoqda. Ushbu model universitetlarni innovatsion ekotizimning markaziy instituti sifatida
shakllantirish, ularning ilmiy salohiyatini iqtisodiy natijaga aylantirish hamda “universitet-
sanoat-davlat” hamkorligini tizimli ravishda rivojlantirishni nazarda tutadi.

O‘zbekiston oliy ta’lim siyosatida OTMlarning nafaqat ta’lim va ilmiy natijalar ishlab
chiqaruvchi, balki innovatsiyalarni tijoratlashtiruvchi va real sektor bilan qo‘shimcha qiymat
zanjirlarini yaratadigan subyektga aylanishi konseptual maqsad sifatida belgilangan.
“Universitet 3.0” konsepsiyasida texnopark, texnologiyalar transferi, startap va akselerator
markazlarini byudjetdan tashqari mablag'lar hisobidan tashkil etish hamda “spin-off/spin-out”
korxonalar orqali akademik tadbirkorlikni rivojlantirish bevosita gayd etiladi. Shuningdek,
moliyaviy mustaqillik berilayotgan OTMlar wuchun biznes-reja, KPI va ichki audit
mexanizmlarining normativ mustahkamlanishi OTMni iqtisodiy jihatdan “tadbirkorlik”
subyektiga yaqginlashtiradi.

Adabiyotlar tahlili va metodologiya. Tadbirkor universitet konsepsiyasining klassik
yondashuvi universitet transformatsiyasini bir necha o‘zaro bog'liq tarkibiy elementlar orqali
izohlaydi. Xususan, bu jarayon kuchli va strategik yo‘naltirilgan boshqaruv yadrosi
(strengthened steering core), diversifikatsiyalangan moliyalashtirish manbalari (diversified
funding base), universitetning an’anaviy akademik tuzilmasidan tashqarida shakllanadigan
rivojlanish periferiya tuzilmalari (developmental periphery), jumladan, texnologiyalar
transferi markazlari, innovatsion inkubatorlar va spin-off platformalari, shuningdek
universitetning asosiy ilmiy salohiyatini tashkil etuvchi akademik markaziy yadro (academic
heartland)ni rag'batlantirish hamda tadbirkorlik madaniyatini institutsional darajada
shakllantirish orqali amalga oshiriladi. Ushbu konsepsiya universitet faoliyatida an’anaviy
akademik vazifalar bilan bir qatorda innovatsiyalarni tijoratlashtirish, bilimlarni amaliyotga
transfer qilish va iqtisodiy giymat yaratishga yo‘naltirilgan yangi institutsional funksiyalarni
rivojlantirish zarurligini asoslaydi. Shu bilan birga, keyingi ilmiy tadqiqotlarda universitet
faoliyatidagi “commercialism” (fagat moliyaviy daromadga yo‘naltirilgan tijorat faoliyati) va
“entrepreneurialism” (innovatsiyalar yaratish va ularni iqtisodiy hamda ijtimoiy giymatga
aylantirishga qaratilgan tizimli tadbirkorlik faoliyati) o‘rtasidagi konseptual fargni
aniqlashtirish muhimligi ta’kidlanadi [1].

Mazkur yondashuvni institutsional darajada rivojlantiruvchi yana bir muhim nazariy
model - universitet, sanoat va davlat o‘rtasidagi o‘zaro hamkorlikni ifodalovchi “Triple Helix”
(uch spiral) modeli hisoblanadi. Ushbu modelga ko‘ra bilimga asoslangan iqtisodiyot sharoitida
innovatsiyalar alohida institutlar doirasida emas, balki universitet, sanoat va davlat o‘rtasidagi
institutsional integratsiya, kommunikativ hamkorlik va funksional o‘zaro ta’sir natijasida
shakllanadi. Natijada, universitetlar nafaqat bilim ishlab chigaruvchi markaz, balki innovatsion
rivojlanishning faol subyekti sifatida, texnologiyalar transferi, startaplarni qo‘llab-quvvatlash
va yuqori qo‘shilgan qiymatga ega mahsulotlarni yaratish orqali milliy va mintaqaviy
innovatsion ekotizimlarning markaziy elementiga aylanadi [2].

288



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/2 (6) - 2026

OTMni tadbirkorlik subyekti sifatida huquqiy modellashda uchta “tayanch blok” ajralib
turadi.

Egalik va huqugqlar bloKi intellektual mulk (IM) natijalarining kimga tegishliligini,
ularni boshqarish va tijoratlashtirish bilan bog‘liq asosiy huquqiy mexanizmlarni belgilaydi.
Ushbu blok, avvalo, ilmiy-tadqiqot va tajriba-konstruktorlik ishlari (R&D) natijasida yaratilgan
intellektual mulk obyektlariga egalik qilish huquqining taqsimlanishini aniglashni o‘z ichiga
oladi. Bu yerda universitet, tadqiqotchi (ixtirochi), homiy tashkilot yoki davlat o‘rtasidagi
huquqiy munosabatlar aniq tartibga solinishi zarur. Shuningdek, tadqiqotchilarning yaratilgan
natijalar to‘g‘risida universitetga o'z vaqtida oshkor qilish majburiyati, ya’'ni ixtiro yoki boshqa
IM obyektini ro‘yxatdan o‘tkazish va tijoratlashtirish imkonini beruvchi institutsional tartiblar
muhim ahamiyatga ega.

Mazkur blokning muhim elementi sifatida, aynigsa, davlat tomonidan moliyalashtirilgan
ilmiy tadqiqotlar doirasida yaratilgan IM obyektlariga nisbatan davlatning nazorat va aralashuv
huquqlari, jumladan, zarurat tug'ilganda texnologiyadan jamiyat manfaatlari yo‘lida
foydalanishni ta'minlashga qaratilgan “march-in rights”ga o’xshash mexanizmlar ham nazarda
tutiladi. Bundan tashqari intellektual mulk obyektini yaratgan muallif yoki ixtirochining
igtisodiy manfaatlarini himoya qilish maqgsadida ularga munosib moddiy rag‘batlantirish
(inventor remuneration) tizimi joriy etiladi, bu esa innovatsion faoliyatni rag‘batlantirishning
muhim institutsional omili hisoblanadi.

Mazkur yondashuvning klassik namunasi sifatida AQShda gabul qilingan Bayh-Dole Act
(1980) alohida e’tirof etiladi. Ushbu siyosat davlat tomonidan moliyalashtirilgan tadqiqotlar
natijasida yaratilgan intellektual mulk obyektlariga egalik qilish huquqini universitetlar va
boshga ilmiy tashkilotlarga berish orqali texnologiyalar transferini faollashtirish,
innovatsiyalarni tijoratlashtirish va ilmiy natijalarning iqtisodiy qiymatini oshirishga xizmat
qilgan. Shu bilan birga, ushbu qonun davlat manfaatlarini himoya qilish magsadida muayyan
holatlarda davlatga texnologiyadan foydalanishni ta’minlash imkonini beruvchi maxsus
huquqglarni ham saqglab qolgan.

Institutsional infratuzilma bloki doirasida tadbirkor universitet modelini samarali
amalga oshirish uchun universitet tarkibida innovatsiyalarni yaratish, boshqarish va
tijoratlashtirishga xizmat qiluvchi maxsus institutlar shakllantiriladi. Bunday institutlar
qatoriga, avvalo, intellektual mulkni aniqlash, himoya qilish va tijoratlashtirish jarayonlarini
muvofiglashtiruvchi texnologiyalar transferi ofisi (Technology Transfer Office - TTO),
universitet ishlanmalarini tijoratlashtirish va spin-off kompaniyalar orqali bozorga chiqarishni
ta’'minlovchi texnologik holding kompaniyalari, startap loyihalarni qo‘llab-quvvatlovchi
inkubatorlar va akseleratorlar, innovatsion tashabbuslarni moliyalashtiruvchi venchur fondlar,
shuningdek universitetning uzoq muddatli moliyaviy barqarorligini ta’'minlashga xizmat
qiluvchi Magsadli kapital jamoat fondi (Endowment Fund) jamg'armalari kiradi. Ushbu
institutlar universitetning ilmiy salohiyatini iqtisodiy giymatga aylantirish va innovatsion
faoliyatni tizimli ravishda rivojlantirishda muhim institutsional vosita hisoblanadi. Xalgaro
amaliyotda, xususan, Janubiy Koreyada universitetlarning innovatsion faoliyatini qo‘llab-
quvvatlash maqgsadida Sanoat va universitet hamkorligi jamg‘armasi (Industry-Academic
Cooperation Foundation) (IACF) va texnologiyalar bo‘yicha holding kompaniya (technology
holding company institutlari) alohida tashkiliy-huquqiy shakl sifatida qonunchilik darajasida

mustahkamlangan bo‘lib, bu universitetlarning innovatsion faoliyatini institutsional asosda
rivojlantirish imkonini beradi [3].

Etika va komplaens mexanizmlari blokida tadbirkor universitet faoliyatida
innovatsiyalarni tijoratlashtirish jarayonlari bilan bog‘liq huquqiy va institutsional risklarni
boshqarish maqsadida samarali etika hamda komplaens tizimi joriy etilishi zarur. Bunda,
avvalo, universitet xodimlari va tadqiqotchilarining ilmiy faoliyati hamda tijorat manfaatlari
o‘rtasida yuzaga kelishi mumkin bo‘lgan manfaatlar to‘qnashuvini (conflict of interest)
aniqlash va boshqgarish mexanizmlarini belgilash, akademik erkinlik va tijorat manfaatlari
o‘rtasida muvozanatni ta’'minlash, innovatsion faoliyat va texnologiyalar transferi jarayonlarida
institutsional shaffoflikni kafolatlash, shuningdek davlat ishtirokidagi universitetlar uchun
davlat xaridlari va moliyaviy nazorat talablariga rioya etish muhim ahamiyat kasb etadi.
Xalgaro standartlarda, jumladan, Jahon intellektual mulk tashkiloti (WIPO) tomonidan ishlab
chiqilgan universitetlar uchun intellektual mulk siyosati bo‘yicha tavsiyalarda ham manfaatlar
to‘qnashuvini boshqarish alohida va muhim tarkibiy bo‘lim sifatida ko‘rsatilgan bo‘lib, bu
tadbirkor universitet modelining institutsional barqarorligini ta’minlashning ajralmas
elementi sifatida e’tirof etiladi [4].

Tadgiqot metodologiyasida esa normativ-huquqiy, qiyosiy-tarixiy usullardan
foydalaniladi.

Muhokama. AQShda Bayh-Dole (35 USC 200) siyosati federal moliyalashtirilgan
tadqiqotlardan kelib chiqadigan ixtirolarni patent tizimi orqali “utilizatsiya” qilish, universitet
va notijoratlar hamda biznes o‘rtasidagi hamkorlikni rag‘batlantirish, tijoratlashtirishni
kuchaytirish kabi magqgsadlarni normativ ravishda e’lon qildi. [5] Bu yondashuv OTMni
“innovatsiya egasi” va “bitim tuzuvchi” subyektga aylantiradi (oshkor qilish — patentlash va
nou-xau strategiyasini belgilash — litsenziyalash yoki ulush asosida tijoratlashtirish —
daromadni tagsimlash).

Universitet TTO siyosatlari odatda muallif yoki ixtirochini rag‘batlantirishni aniq
foizlarda belgilaydi. Masalan, Massachusets texnologiya instituti Texnologiyalarni
litsenziyalash ofisi (MIT Technology Licensing Office) [6] tijoratlashtirishdan olingan sof
foydaning 33% ini inventorlarga to‘lash (qolganini institut va bo‘linmalar o‘rtasida tagsimlash)
amaliyotini ko‘rsatadi. [7] Stanford universitetida esa patent daromadlarining (ma’lum
chegaragacha) 33.34% ixtirochi, qolganini departament/fakultet va Ilmiy tadqiqotlar va
rivojlanish bo‘yicha vitse-prezident (prorektor) (Vice President for Development and Office of
Research - VPDOR) ofisi kabi institutlar o‘rtasida tagsimlash modelini beradi. [8] Kaliforniya
universitet siyosatida ixtirochilarga 35% tijoratlashtirishdan olingan foydadan ulush berilishi
nazarda tutilgan. [9]

AQSh modeli oliy ta’lim muassasalarining tadbirkorlik faoliyatini egalik huquqlarining
aniq belgilanishi, iqtisodiy rag‘batlantirish mexanizmlarining mavjudligi hamda professional
faoliyat yurituvchi texnologiyalar transferi ofislari (professional TTO) uygunligi orqali
institutsional darajada shakllantiradi. Ushbu yondashuv O‘zbekiston uchun, birinchidan,
intellektual mulk obyektlari bilan bog'liq jarayonlarni, xususan, natijalarni oshkor qilish, egalik
huquglarini aniqlash va tijoratlashtirishdan olingan daromadni tagsimlash tartib-taomillarini
yagona va standartlashtirilgan huquqiy asosda mustahkamlash zaruratini ko‘rsatadi.
Ikkinchidan, universitetlarda texnologiyalar transferi ofislari yoki markazlari (TTO/TTM)
faoliyatini professional asosda tashkil etish, jumladan, malakali kadrlar bilan ta’'minlash, aniq

290



SCIENCEPROBLEMS.UZ-ljtimoiy-gumanitar fanlarning dolzarb muammolari NeS/2 (6) - 2026

samaradorlik ko‘rsatkichlarini (KPI) belgilash hamda bargaror moliyalashtirish (byudjet)
mexanizmlarini joriy etishni majburiy minimal institutsional standart sifatida belgilash
zarurligini asoslaydi [5].

Germaniyada “Xodimlarning ixtirolari to‘grisida”’gi qonunning oliy ta’lim
muassasalariga tatbiq etiladigan maxsus normasi (§42)ga muvofiq agar universitetda band
bo‘lgan shaxs tomonidan yaratilgan ixtiro xizmat ixtirosi sifatida universitet tomonidan
foydalanilsa (ekspluatatsiya gilinsa), ixtiro muallifiga tijoratlashtirishdan olingan daromadning
kamida 30 foizi miqdorida mukofot (inventor remuneration) to‘lanishi shart. Ushbu norma
universitet va ixtirochi manfaatlari o‘rtasida muvozanatni ta’'minlashga xizmat qiladi:
universitet ixtironi o‘z tasarrufiga olish (inanspruchnahme) orqali uni patentlash, himoya
qilish va bozorga chiqarish jarayonini boshqarish huquqiga ega bo‘ladi, ixtirochi esa
tijoratlashtirishdan olingan daromadda sezilarli ulush olish orqali moddiy rag‘batlantiriladi
[10].

Mazkur yondashuv universitetlarning amaliy intellektual mulk siyosatida ham oz aksini
topgan. Jumladan, Freie Universitit Berlin universitetining intellektual mulk siyosatiga ko‘ra
ixtironi tijoratlashtirishdan olingan umumiy daromadning (gross revenue) 30 foizi to‘g‘ridan-
to‘gri ixtirochilarga beriladi. Shundan so‘ng qolgan mablaglardan patentlash va huquqiy
himoya bilan bog'liq xarajatlar qoplanadi, qolgan sof daromad esa universitetning markaziy
boshgaruvi va ixtirochilar faoliyat yurituvchi ilmiy jamoa (inventor working group) o‘rtasida
50:50 nisbatda tagsimlanadi. Ushbu mexanizm universitetning innovatsion infratuzilmasini
moliyalashtirish va ilmiy jamoalarni rag'batlantirish o‘rtasida muvozanatni ta’'minlashga
qaratilgan [11].

Germaniya modeli ixtirochining manfaatlarini himoya qilish maqgsadida “daromadning
kamida 30 foizi” miqdorida qonuniy minimal ulushni majburiy norma sifatida belgilaydi, shu
bilan birga, ushbu minimal ulushdan ortiq daromad taqsimoti tartibini universitetning ichki
intellektual mulk siyosati va institutsional qoidalariga havola qiladi. Mazkur yondashuv
O‘zbekiston uchun ham muhim amaliy ahamiyatga ega bo‘lib, unda intellektual mulk
obyektlarini tijoratlashtirishdan olingan daromaddan ixtirochilar ulushini normativ darajada
minimal kafolatlangan foiz (masalan, kamida 50%) sifatida belgilash, gqolgan daromad
taqsimoti mexanizmini esa oliy ta’lim muassasalarining ichki intellektual mulk siyosati orqali
tartibga solish rag‘batlantiruvchi, shaffof va adolatli institutsional modelni shakllantirishga
xizmat qilishi mumkin [10].

Janubiy Koreyada amal qiluvchi “Sanoat ta’limini rivojlantirish va sanoat-akademiya-
tadgiqot hamkorligini rag‘batlantirish to‘grisida”’gi qonun (Industrial Education
Enhancement and Industry-Academia-Research Cooperation Promotion Act) universitet
huzurida Sanoat va universitet hamkorligi jamg‘armasi (Industry-Academic Cooperation
Foundation, IACF) tashkil etilishi mumkinligini, ushbu jamg‘arma alohida yuridik shaxs
maqomiga ega bo‘lishini hamda uning asosiy funksiyalariga intellektual mulkni boshqarish,
texnologiyalar transferi va tijoratlashtirish, startap loyihalarni qo‘llab-quvvatlash va sanoat
bilan hamkorlikni rivojlantirish kirishini normativ darajada belgilaydi [3]. Mazkur qonunda,
shuningdek, texnologik holding kompaniya (technology holding company) va shu’ba korxona
(subsidiary company) tushunchalarining huquqiy ta’riflari ham Kkeltirilgan bo‘lib, bu
universitetlarga holding tuzilmasi orqali laboratoriya va tadqiqot natijalari asosida yaratilgan
startaplarni yagona investitsion portfel sifatida tashkil etish, boshqarish va rivojlantirish

imkonini beruvchi huquqiy asosni yaratadi. Shu tariga, universitet innovatsion faoliyatining
institutsional va tijorat komponentlari gonunchilik darajasida legitimlashtiriladi [3].

Mazkur modelning amaliy qo‘llanilishi Janubiy Koreyaning Kookmin University misolida
ham yaqqol namoyon bo‘ladi. Ushbu universitet huzuridagi IACF va texnologik holding
kompaniyalar ekotizimi doirasida sanoat bilan hamkorlik, texnologiyalar transferi va
startaplarni rivojlantirishga garatilgan kompleks dasturlar amalga oshirilmoqda. Jumladan,
2026-yil yanvar oyida Kookmin University hamda Toshkent axborot texnologiyalari
universiteti o‘rtasida KOICA ko‘magida amalga oshirilayotgan “bandlik va tadbirkorlik
integratsiyasi” (employment and entrepreneurship linkage) loyihasi doirasida “Industry
Matching Day” tadbiri tashkil etildi. Ushbu tadbir doirasida talabalar tomonidan ishlab
chigilgan innovatsion loyihalar sanoat korxonalariga taqdim etildi, bu esa “living lab”
yondashuvi asosida universitet-sanoat hamkorligini amaliy jihatdan kuchaytirish, talabalar
innovatsion faoliyatini bozor ehtiyojlari bilan integratsiya qilish va startap tashabbuslarini
tijoratlashtirish imkoniyatlarini kengaytirish modelini namoyon etd.i.

Janubiy Koreya modeli universitet huzurida texnologiyalar transferi, startaplarni
rivojlantirish va investitsion faoliyatni boshqaruvchi institutlarni yagona markazlashtirilgan
yuridik shaxs - IACFga o‘xshash institutsional “yadro” atrofida birlashtirishning huquqiy va
institutsional afzalligini ko‘rsatadi. Bunday model intellektual mulkni boshqarish, litsenziya
bitimlarini tuzish, investitsiyalarni jalb qilish va daromadlarni tagsimlash jarayonlarini yagona
institutsional platforma orqali amalga oshirish imkonini beradi. Shu nuqtai nazardan,
O“zbekistonda ham oliy ta’lim muassasalari huzurida texnologiyalar transferi, innovatsiyalarni
tijoratlashtirish va startaplarni rivojlantirish faoliyatini markazlashtirilgan yuridik shaxs orqali
tashkil etish, ya'ni IACFga o‘xshash maxsus institutsional tuzilmani joriy etish,
universitetlarning tadbirkorlik subyekti sifatidagi faoliyatini tizimli, shaffof va samarali
rivojlantirishga xizmat qilishi mumkin [3].

Natijalar. O‘zbekistonda oliy ta’lim muassasalari (OTM) “Universitet 3.0” paradigmasi
doirasida (ta’'lim-fan-innovatsiya va natijalarni tijoratlashtirish uzviy bog‘liqligi) bosqichma-
bosqich joriy etilishi belgilangan. Bunga parallel ravishda davlat OTMlariga akademik,
tashkiliy-boshgaruv va moliyaviy mustaqillik berib borilayotganligini ko‘rishimiz mumkin.

Xususan, moliyaviy mustagqillik berilgan OTMlarda Kuzatuv kengashlari, KPI asosidagi
baholash tizimi, ichki audit va magqsadli kapital jamg‘armasi (Endowment Fund) kabi
boshqaruv instrumentlari ko‘zda tutilgan.

Shu bilan birga, 2018-yilda davlat budjeti hisobidan yaratilgan ilmiy natijalarni
tijoratlashtirish darajasi yetarli emasligi hamda tizimli muammolar (real sektorni
rag‘batlantirish, standartlashsertifikatlash, natijadorlik mezonlari) normativ-huquqiy hujjat
darajasida qayd etilganligini ko‘rishimiz mumkin.

Amaldagi qonunchilik OTMlarning iqtisodiy faolligi uchun umumiy huqugqiy yo‘nalishni
beradi. Bunda:

ta’lim tashkilotlari yuridik shaxs maqomida tashkil etiladi;

pullik ta’lim xizmatlari va “tadbirkorlik faoliyati’ni amalga oshirish mumkin;

budjetdan tashqari tushumlar (jumladan, ilmiy-tadqiqot ishlarida olingan
daromadlarning bir qismi) OTM ixtiyorida qolishi asosiy qoida sifatida mustahkamlangan.

[Imiy natijalarni tijoratlashtirish (ITTKI natijalari) tushunchasi va usullari normativ
darajada belgilangan, shuningdek tijoratlashtirishning muhim yo‘li sifatida “intellektual mulk

obyektini/tayyor texnologiyani ustav fondiga hissa sifatida kiritgan muassasa ishtirokidagi
tijorat tashkilotini tuzish” mexanizmi ham ko‘rsatilgan. Innovatsion faoliyat sohasida
“texnologiyalar transferi markazi” (TTM) yuridik shaxs sifatida ta'riflangan, shuningdek
texnologiyalar transferi shartnomalarini ro‘yxatdan o‘tkazish tartibi mavjud.

Biroq OTM “tadbirkorlik subyekti” sifatida to‘liq ish olib borishi uchun tashkiliy-huquqiy
bo‘shliglar saglanmoqda:

(i) OTMning “tadbirkorlik subyekti” sifatidagi maxsus ta'rifi va chegaralari (missiya
bilan moslik, risk profili, manfaatlar to‘qnashuvi) bir xil standartda kodifikatsiya qilinmagan;

(ii) intellektual mulk (IM) bo‘yicha egalik, daromadni tagsimlash, spin-off/spin-out,
universitet-holding va venchur instrumentlarining OTM darajasida joriy etilishi uchun “model
siyosat” va majburiy minimal standartlar yetarli darajada normallashtirilmagan;

(iii) davlat xaridlari va korrupsiyaga qarshi talablar fonida “innovatsion xarid”
(R&D/prototip/pilot) uchun moslashuvchan protseduralar kam;

(iv) soliq va hisob (accounting) rejimida OTM va u ta’sischi bo‘lgan spin-offlar uchun
alohida aniqlik talab etiladi (O‘zbekiston Respublikasi Prezidentining 2021-yil 24-dekabrdagi
“Davlat oliy ta’lim muassasalariga moliyaviy mustaqillik berish chora-tadbirlari to‘g‘risida” PQ-
61 doirasida umumiy soliq imtiyozlari tan olingan bo‘lsa-da, spin-off kompaniyalarning
faoliyatini tartibga solishda turli xil talqginlar, noqulayliklar mavjud).

Xulosa. O‘zbekiston Respublikasining normativ-huquqiy bazasini tahlil qilish shuni
ko‘rsatadiki, oliy ta’lim muassasalarining tadbirkorlik faoliyatida ishtirok etishini ta’'minlash
uchun nafaqat ruxsat beruvchi normalar, ya’'ni universitetlarga xo‘jalik jamiyatlari tashkil etish,
intellektual mulk obyektlarini tijoratlashtirish va innovatsion faoliyat bilan shug‘ullanish
huquqini beruvchi qoidalar, balki ushbu faoliyat bilan bog‘liq huquqiy, moliyaviy va
institutsional risklarni samarali boshqgarishga xizmat qiluvchi himoya va tartibga soluvchi
normalar ham zarur. Xususan, universitetlar huzurida innovatsion markazlar va holding
tuzilmalarni tashkil etishning minimal institutsional standartlarini belgilash, manfaatlar
to‘gqnashuvini boshqarish tartibini aniq huquqgiy asosda mustahkamlash, davlat tomonidan
moliyalashtirilgan ilmiy ishlanmalarni tijoratlashtirish mexanizmlarini tartibga solish hamda
ushbu jarayonlarda davlat manfaatlari va jamoat manfaatlarini himoya qiluvchi huquqiy
kafolatlarni joriy etish tadbirkor universitet modelini samarali joriy etishning muhim sharti
hisoblanadi. Shu bois, oliy ta’lim muassasalarining to‘lagonli “tadbirkorlik subyekti” sifatida
shakllanishi uchun normativ-huqugqiy bazada nafagat institutsional vakolatlarni beruvchi, balki
ularni samarali amalga oshirish uchun zarur bo‘lgan institutsional infratuzilma, komplaens
mexanizmlari va majburiy minimal standartlarni belgilovchi kompleks huquqiy tartibga solish
tizimini shakllantirish zarur.

Xususan, “Ta’lim to‘g'risida” O‘zbekiston Respublikasining Qonuni (23.09.2020 yildagi
0O‘RQ-637-son) 62-moddasi 3-6-qismlarida davlat ta’lim muassasalari ustavida belgilangan
vazifalarga muvofiq pulli ta'lim xizmatlari va boshqa xizmatlar ko‘rsatish, shuningdek
tadbirkorlik faoliyati bilan shug‘ullanish huquqiga ega ekanligi; pulli ta’lim xizmatlarini
ko‘rsatish davlat ta’lim muassasalarining asosiy faoliyatiga to‘sqinlik gilmasligi kerakligi;
davlat ta’lim muassasalarida qo‘shimcha ta’lim xizmatlari ko‘rsatganlik uchun haq undirish
tartibi ular tomonidan mustaqil ravishda belgilanishi; davlat ta'lim muassasalari pulli ta'lim
xizmatlari va boshqa xizmatlar ko‘rsatish hamda tadbirkorlik faoliyati bilan shug‘ullanish
hisobidan olingan pul mablaglarini mustaqil ravishda tasarruf etishga haqli ekanligi oz

ifodasini topgan. Bu bilan Qonun tadbirkorlik faoliyatiga umumiy ruxsat beradi, lekin OTM
tadbirkorligining shakllari, cheklovlari va boshqaruv standartini belgilamaydi.

Shunga ko‘ra Qonunga quyidagi tahrirdagi 621-moddani qo‘shish magsadga muvofiq:

“621-modda. Oliy ta’lim muassasasining tadbirkorlik faoliyati

Oliy ta’lim muassasasi (davlat va nodavlat) o‘zining asosiy faoliyati - ta’lim va ilmiy
faoliyatiga zid bo‘lmagan holda, quyidagi yo‘nalishlarda tadbirkorlik faoliyatini amalga
oshirishi mumkin:

a) pullik ta’lim xizmatlari;

b) ilmiy-tadqiqot, tajriba-konstruktorlik va konsalting xizmatlari;

c) intellektual mulk obyektlarini (patent, dasturiy ta’minot, nou-xau va boshgqalar)
litsenziyalash va boshqa huquqlarni berish;

d) startap, akselerator, inkubator va texnologiyalar transferi infratuzilmasini tashkil
etish;

e) ilmiy natijalarni joriy etish va tijoratlashtirish maqsadida spin-off/spin-out
korxonalarni tashkil etishda ishtirok etish.

Oliy ta’lim muassasalari qonunchilikda belgilangan tartibda boshqa tadbirkorlik
faoliyati turlari bilan ham shug‘ullanishi mumkin.

Oliy ta’lim muassasasi tadbirkorlik faoliyatidan tushgan daromadlarni ustuvor ravishda
ta’lim sifati, ilmiy infratuzilma va ilmiy kadrlarni rag‘batlantirishga yo‘naltiradi”.

Bundan tashgari ko‘plab OTMlarda IM bo‘yicha ichki nizomlar hali-hanuz mavjud emas.
Albatta, bu kabi nizomlar OTM faoliyati uchun muhim. Biroq har bir OTM uni turlicha ishlab
chigishi mumkin. Bu huqugqiy aniglik va investor/korxonalar bilan bitimlar ishonchliligini
pasaytiradi. Shu sababli Vazirlar Mahkamasi qarori bilan “OTM va ilmiy tashkilotlar uchun
Namunaviy Intellektual mulk siyosati”ni tasdiglash magsadga muvofiq. Bunda Butunjahon
intellektual mulk tashkiloti standartlariga binoan siyosat quyidagi tarkibdan iborat bo‘lishi
mumkin: egalik va foydalanish huquqi, oshkor etish, boshqaruv, tijoratlashtirish,
tadqiqotchilarni ragbatlantirish, reyestr yuritish va hisobga olish, manfaatlar to‘qnashuvi,
talabalar ishtiroki, uchinchi tomon bilan hamkorlik, spin-off va affillangan kompaniyalar
qoidalari [4].

